MINUTI 

KAMRA TAD-DEPUTATI

L-GĦAXAR PARLAMENT

KUMITAT  PERMANENTI DWAR L-AFFARIJIET BARRANIN U EWROPEJ
LAQGĦA NRU. 13
It-Tnejn, 19 ta' Lulju 2004 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fit-8.10 p.m.

L-Onor Jason Azzopardi, President tal-Kumitat, ippresieda.

PREŻENTI

L-Onor Michael Asciak, l-Onor Evarist Bartolo, l-Onor. Leo Brincat u l-Onor Michael Gonzi.

MINUTI

Il-Minuti ta’ laqgħa numru 12 li saret fit-12 ta’ Lulju 2004 kienu konfermati.
Il-President tal-Kumitat informa lill-Kumitat li :

(a) s-sejħa għall-applikazzjonijiet għal post ta’ Committee Clerks kienet għalqet waqt li l-Kumitat dwar l-Affarijiet Barranin u Ewropej kien se jkollu research analyst ieħor fi żmien qasir;
(b) ż-żjara tal-kumitat fiċ-Ċina kellha ssir f’Marzu 2005;
(c) l-Membri tal-Parlament Ewropew kienu ġew mistiedna jattendu għal din il-laqgħa pero’ ma setgħux jattendu minħabba l-impenji tagħhom fi Strasbourg għall-ftuħ tal-Parlament ġdid.  Il-President informa lill-kumitat li l-Membri tal-Parlament Ewropew kienu se jibdew jiġu mistiedna għal kull laqgħa tal-kumitat;

(d) l-kumitat kien irċieva żewġ ħarġiet – il-ħarġa tal-ħarifa u l-ħarġa tas-sajf 2004 - tal-pubblikazzjoni European Foreign Affairs Review; u
(e) l-aġenda tal-laqgħat tal-working groups se jitqiegħdu fuq il-website tal-Parlament kif ukoll il-lista ta’ pipeline acquis li qiegħda quddiem il-working groups fi ħdan il-Kumitat dwar l-Affarijiet Barranin.
PREŻENTAZZJONI MILL-MINISTRU TA’ L-AFFARIJIET BARRANIN DWAR IL-EUROPEAN DEFENCE AGENCY
L-Onor Leo Brincat għamel stqarrija f’isem l-Oppożizzjoni dwar il-parteċipazzjoni ta’ Malta fil-European Defence Agency.

Il-Ministru ta’ l-Affarijiet Barranin, l-Onor Michael Frendo, għamel preżentazzjoni dwar il-European Defence Agency  u ppreżenta lill-Kumitat:-

Dokument 31
Kopja ta’ ittra li l-Avukat Ġenerali bagħat lis-Segretarju Permanenti fl-Uffiċċju tal-Prim Ministru fil-5 ta’ Lulju 2004 dwar il-parteċipazzjoni ta’ Malta fil-European Defence Agency; u

Dokument 32
Dokument tal-Kunsill ta’ l-Unjoni Ewropea 10556/04 intitolat “Council Joint Action on the establishment of the European Defence Agency” datat 5 ta’ Lulju, 2004.

L-Onor Leo Brincat ippreżenta lill-Kumitat:-
Dokument 33
Dokument tal-Kunsill ta’ l-Unjoni Ewropea 10450/1/04 intitolat “Draft Council Joint Action on the establishment of a European Defence Agency” datat 14 ta’ Ġunju, 2004.

Wara l-preżentazzjoni kien hemm dibattitu.

RENDIKONT MILL-MINISTRU GĦALL-AFFARIJIET BARRANIN DWAR IL-GENERAL AFFAIRS COUNCIL
Il-Ministru għall-Affarijiet Barranin, l-Onor Michael Frendo, ta rendikont dwar il-General Affairs Council li attenda għalih fi Brussell, nhar it-Tnejn, 12 ta’ Lulju 2004.

Il-Ministru għall-Affarijiet Barranin tkellem ukoll dwar iż-żjara li għamel riċentement fil-Libja. 
Fid-9.20 p.m. il-Kumitat aġġorna għal data li kellha tiġi komunikata aktar tard.

